


Gürcüstanın üzvi qanunu 
Kənd təsərrüfatı təyinatlı torpaq mülkiyyəti haqqında 
Bu qanun Gürcüstan ərazisindəki torpağı dövlətin milli sərvəti kimi tanıyır, dövlət vəzifələrinin yerinə yetirilməsi və insanın əsas hüquqlarının həyata keçirilməsi üçün xüsusi siyasi, sosial, iqtisadi, ekoloji və mədəni dəyərə malikdir, kənd təsərrüfatı təyinatlı torpağın, xüsusi əhəmiyyətli tükənən resurs kimi, səmərəli istifadə prinsiplərini nəzərə alır və dövlət və özəl maraqları qoruyaraq kənd təsərrüfatı təyinatlı torpaqlara mülkiyyəti müəyyən edir, torpağın davamlı idarə edilməsi dövlət siyasətinin həyata keçirilməsinə, milli təhlükəsizliyin qorunmasına və yerli təsərrüfatın inkişafına kömək edir.
Fəsil I 
Ümumi müddəalar 
Maddə 1. Qanunun tənzimləmə sahəsi 
Bu qanunun qüvvəsi Gürcüstan ərazisində mövcud olan kənd təsərrüfatı təyinatlı torpaqlara şamil edilir. Bu qanun kənd təsərrüfatı təyinatlı torpaq sahəsinə mülkiyyətlə bağlı münasibətləri tənzimləyir. 
Maddə 2. Kənd təsərrüfatı təyinatlı torpaq sahəsinə mülkiyyətin hüquqi əsasları 
Kənd təsərrüfatı təyinatlı torpaq sahəsinə mülkiyyətin hüquqi əsasları aşağıdakılardır: Gürcüstan Konstitusiyası, Gürcüstanın beynəlxalq müqavilələri, bu qanun və Gürcüstanın digər hüquqi aktları. 
Maddə 3. Terminlərin izahı 
Bu qanunun məqsədləri üçün onda istifadə olunan terminlər aşağıdakı mənaları daşıyır: 
a) kənd təsərrüfatı təyinatlı torpaq – otlaq, biçənək, əkin sahəsi (o cümlədən, çoxillik əkmələrlə tutulmuş) və ya həyətyanı sahə kateqoriyasına aid torpaqdır ki, ondan kənd təsərrüfatı təyinatı üzrə istifadə olunur və ya istifadə olunması mümkündür, üzərində olan bina və qurğularla və ya onlarsız; 
b) Gürcüstan vətəndaşı – Gürcüstan vətəndaşı, o cümlədən, Gürcüstan qanunvericiliyi ilə müəyyən edilmiş qaydada eyni zamanda xarici ölkənin vətəndaşı olan Gürcüstan vətəndaşı; 
q) əcnəbi – Gürcüstan vətəndaşı olmayan fiziki şəxs, Gürcüstanda statusu olan vətəndaşlığı olmayan şəxs; 
d) dominant tərəfdaş – Gürcüstanda qeydiyyatdan keçmiş xüsusi hüquqi şəxsin payının/səhminin/hissəsinin 50 faizindən çoxuna sahib olan və ya tərəfdaşların (birgə məsuliyyətli cəmiyyətdə tərəfdaşların və ya kommandit cəmiyyətində komplementarların halında) və ya təsisçilərin/üzvlərin (qeyri-sahibkarlıq (qeyri-kommersiya) hüquqi şəxsin halında) əksəriyyətini təşkil edən və eyni zamanda hüquqi şəxsin kənd təsərrüfatı təyinatlı torpaqla bağlı qərarına həlledici təsir göstərmək üçün praktiki imkanı olan tərəfdaş və ya tərəfdaşlar qrupu; 
e) investisiya planı – kənd təsərrüfatı məhsullarının və/və ya digər məhsulların istehsalı, innovativ fəaliyyətlərin tətbiqi, turizm infrastrukturunun qurulması, beynəlxalq, dövlət və/və ya yerli əhəmiyyətli layihələrin həyata keçirilməsi məqsədilə investisiyanın həyata keçirilməsini nəzərdə tutan, kənd təsərrüfatı təyinatlı torpaq sahəsindən istifadəni əks etdirən sənədlərdir ki, bu da dövlətin sosial-iqtisadi inkişafına, milli təhlükəsizliyin qorunmasına, yeni iş yerlərinin yaradılmasına kömək edəcəkdir.
Fəsil II 
Kənd təsərrüfatı təyinatlı torpaqlara mülkiyyət hüququ 
Maddə 4. Kənd təsərrüfatı təyinatlı torpaqlara mülkiyyət 
1. Kənd təsərrüfatı təyinatlı torpaqlar aşağıdakıların mülkiyyətində ola bilər: 
a) Gürcüstan dövlətinin, Gürcüstan Muxtar Respublikasının, Gürcüstan bələdiyyəsinin mülkiyyətində; 
b) Gürcüstan qanunvericiliyi ilə nəzərdə tutulmuş hallarda, Gürcüstanın publik hüquqi şəxsinin mülkiyyətində; 
q) Gürcüstan vətəndaşının mülkiyyətində; 
d) Bu bəndin “a”−“q” yarımbəndlərində nəzərdə tutulmuş subyektin dominant tərəfdaş olduğu Gürcüstanda qeydiyyatdan keçmiş xüsusi hüquqi şəxsin mülkiyyətində; 
e) Əgər bu bəndin “a”−“d” yarımbəndlərində nəzərdə tutulmuş subyektlər onun üzvlərinin əksəriyyətini təşkil edirsə və eyni zamanda bu təşkilati qurumun kənd təsərrüfatı təyinatlı torpaqlarla bağlı qərarına həlledici təsir göstərmək üçün praktik imkanları varsa, hüquqi şəxs olmayan təşkilati qurumun mülkiyyətində. 
2. Bu qanunla müəyyən edilmiş məhdudiyyətlər nəzərə alınmaqla, kənd təsərrüfatı təyinatlı torpaqlar aşağıdakıların mülkiyyətində ola bilər: 
a) Əgər bu torpağı irsən alıbsa, əcnəbinin mülkiyyətində; 
b) Sərmayə planı əsasında Gürcüstan hökumətinin qərarı ilə, dominant tərəfdaşı əcnəbi və/və ya xaricdə qeydiyyatdan keçmiş hüquqi şəxs olan və ya dominant tərəfdaşı bu maddənin birinci bəndinin “d” yarımbəndinə uyğun olaraq müəyyən edilə bilməyən Gürcüstanda qeydiyyatdan keçmiş xüsusi hüquqi şəxsin mülkiyyətində. 
3.Gürcüstan hökumətinin qərarı ilə müəyyən edilmiş beynəlxalq maliyyə institutuna və ya dominant tərəfdaşı əcnəbi və/və ya xaricdə qeydiyyatdan keçmiş hüquqi şəxs olan və ya dominant tərəfdaşı bu maddənin birinci bəndinin “d” yarımbəndinə uyğun olaraq müəyyən edilə bilməyən Gürcüstan qanunvericiliyi ilə müəyyən edilmiş maliyyə institutuna, əgər kənd təsərrüfatı təyinatlı torpaq sahəsinə mülkiyyət hüququ beynəlxalq maliyyə institutunun və ya maliyyə institutunun Gürcüstan qanunvericiliyi ilə icazə verilən fəaliyyətinin həyata keçirilməsi çərçivəsində yaranırsa (o cümlədən, təminat predmetinin kreditor tərəfindən əldə edilməsi halında), bu qanunla müəyyən edilmiş məhdudiyyətlər şamil edilmir. 
4. Kənd təsərrüfatı təyinatlı torpaq sahəsinə, tərəfdaşı Gürcüstanda qeydiyyatdan keçmiş xüsusi hüquqi şəxs olan Gürcüstanda qeydiyyatdan keçmiş xüsusi hüquqi şəxsin mülkiyyəti, bu maddənin 1-ci və 2-ci bəndləri ilə müəyyən edilmiş qaydalar nəzərə alınmaqla, tərəfdaş hüquqi şəxsin dominant tərəfdaşına uyğun olaraq müəyyən edilir. Bu qayda hər sonrakı tərəfdaş hüquqi şəxsə şamil edilir.
Maddə 5. Kənd təsərrüfatı təyinatlı torpaq sahəsinin özgəninkiləşdirilməsi öhdəliyi 
1. Gürcüstanda qeydiyyatdan keçmiş, dominant tərəfdaşı əcnəbi və/və ya xaricdə qeydiyyatdan keçmiş hüquqi şəxs olan və ya dominant tərəfdaşı bu Qanunun 4-cü maddəsinin birinci bəndinin "d" yarımbəndinə uyğun olaraq müəyyən edilə bilməyən xüsusi hüquqi şəxs, səlahiyyətli orqan tərəfindən qərar qəbul edildikdən sonra 1 il müddətində investisiya planı ilə nəzərdə tutulmuş öhdəliyin yerinə yetirilməməsi halında, torpaq sahəsinin özgəninkiləşdirilməsini təmin etməlidir. 
2. Gürcüstan dövlətinin, Gürcüstan Muxtar Respublikasının, Gürcüstan bələdiyyəsinin mülkiyyətində olan kənd təsərrüfatı təyinatlı torpaq sahəsinin özəlləşdirilməsi zamanı, əgər tərəf Gürcüstanda qeydiyyatdan keçmiş, dominant tərəfdaşı əcnəbi və/və ya xaricdə qeydiyyatdan keçmiş hüquqi şəxs olan və ya dominant tərəfdaşı bu Qanunun 4-cü maddəsinin birinci bəndinin "d" yarımbəndinə uyğun olaraq müəyyən edilə bilməyən xüsusi hüquqi şəxsdirsə, özəlləşdirmə şərti investisiya planı üçün müəyyən edilmiş tələblərə uyğun olmalıdır, öhdəliyin yerinə yetirilməməsi halında isə Gürcüstanın müvafiq qanunvericiliyi ilə müəyyən edilmiş qaydalar tətbiq edilir. 
3. Vəzifəli şəxs tərəfindən kənd təsərrüfatı təyinatlı torpaq sahəsinin özgəninkiləşdirilməməsi halında, bu torpaq sahəsi Gürcüstan qanunvericiliyi ilə müəyyən edilmiş qaydada dövlət mülkiyyətinə keçir. 
Maddə 6. Kənd təsərrüfatı təyinatlı torpaq sahəsindən təminat vasitəsi kimi istifadə edilməsi 
1. Kənd təsərrüfatı təyinatlı torpaq sahəsindən təminat vasitəsi kimi istifadə edilməsinə Gürcüstan qanunvericiliyi ilə müəyyən edilmiş tələblər şamil edilir, əgər bu Qanunla başqa qayda müəyyən edilməyibsə. 
2. Kənd təsərrüfatı təyinatlı torpaq sahəsinin mülkiyyətə keçməsi şərti ilə onun təminat vasitəsi kimi əcnəbinin, xaricdə qeydiyyatdan keçmiş hüquqi şəxsin və/və ya Gürcüstanda qeydiyyatdan keçmiş, dominant tərəfdaşı əcnəbi/xaricdə qeydiyyatdan keçmiş hüquqi şəxs olan və ya dominant tərəfdaşı bu Qanunun 4-cü maddəsinin birinci bəndinin "d" yarımbəndinə uyğun olaraq müəyyən edilə bilməyən xüsusi hüquqi şəxsin xeyrinə istifadə edilməsinə yol verilmir. 
3. Əcnəbinin, xaricdə qeydiyyatdan keçmiş hüquqi şəxsin və/və ya Gürcüstanda qeydiyyatdan keçmiş, dominant tərəfdaşı əcnəbi və/və ya xaricdə qeydiyyatdan keçmiş hüquqi şəxs olan və ya dominant tərəfdaşı bu Qanunun 4-cü maddəsinin birinci bəndinin "d" yarımbəndinə uyğun olaraq müəyyən edilə bilməyən xüsusi hüquqi şəxsin xeyrinə, kənd təsərrüfatı təyinatlı torpağa mülkiyyət hüququnun yaranmasını nəzərdə tutan tələbin və ya hüququn güzəşt edilməsinə yol verilmir. 
4. Bu maddə ilə müəyyən edilmiş qadağalar bu Qanunun 4-cü maddəsinin 3-cü bəndi ilə nəzərdə tutulmuş subyektlərə onlar tərəfindən Gürcüstan qanunvericiliyi ilə icazə verilmiş fəaliyyətin həyata keçirilməsi halında şamil edilmir.
Maddə 7. Gürcüstanda qeydiyyatdan keçmiş xüsusi hüquqi şəxsin tərəfdaşının dəyişməsi 
1. Bu Qanunun 4-cü maddəsinin birinci bəndinin “d” yarımbəndində nəzərdə tutulmuş, mülkiyyətində kənd təsərrüfatı təyinatlı torpaq sahəsi olan xüsusi hüquqi şəxsin tərəfdaşının elə dəyişməsinə yol verilmir ki, nəticədə dominant tərəfdaş əcnəbi, xaricdə qeydiyyatdan keçmiş hüquqi şəxs və/və ya Gürcüstanda qeydiyyatdan keçmiş, dominant tərəfdaşı əcnəbi/xaricdə qeydiyyatdan keçmiş hüquqi şəxs olan və ya dominant tərəfdaşı bu Qanunun 4-cü maddəsinin birinci bəndinin “d” yarımbəndinə uyğun olaraq müəyyən edilə bilməyən xüsusi hüquqi şəxs olsun. 
2. Əgər bu Qanunun 4-cü maddəsinin birinci bəndinin “d” yarımbəndində nəzərdə tutulmuş, mülkiyyətində kənd təsərrüfatı təyinatlı torpaq sahəsi olan xüsusi hüquqi şəxsin payı/səhmi/hissəsi elə həcmdə təminat vasitəsi kimi istifadə olunursa ki, öhdəliyin yerinə yetirilməməsi nəticəsində girov əşyasının girovsaxlayanın mülkiyyətinə keçməsi halında dominant tərəfdaş əcnəbi, xaricdə qeydiyyatdan keçmiş hüquqi şəxs və/və ya Gürcüstanda qeydiyyatdan keçmiş, dominant tərəfdaşı əcnəbi/xaricdə qeydiyyatdan keçmiş hüquqi şəxs olan və ya dominant tərəfdaşı bu Qanunun 4-cü maddəsinin birinci bəndinin “d” yarımbəndinə uyğun olaraq müəyyən edilə bilməyən xüsusi hüquqi şəxs olarsa, girov əşyasının kreditorun mülkiyyətinə keçməsi şərti ilə girov hüququnun istifadəsinə yol verilmir. 
3. Bu Qanunun 4-cü maddəsinin birinci bəndinin “d” yarımbəndində nəzərdə tutulmuş, mülkiyyətində kənd təsərrüfatı təyinatlı torpaq sahəsi olan xüsusi hüquqi şəxsin tərəfdaşının elə dəyişməsinə yol verilir ki, nəticədə dominant tərəfdaş əcnəbi, xaricdə qeydiyyatdan keçmiş hüquqi şəxs və/və ya Gürcüstanda qeydiyyatdan keçmiş, dominant tərəfdaşı əcnəbi/xaricdə qeydiyyatdan keçmiş hüquqi şəxs olan və ya dominant tərəfdaşı bu Qanunun 4-cü maddəsinin birinci bəndinin “d” yarımbəndinə uyğun olaraq müəyyən edilə bilməyən xüsusi hüquqi şəxs olsun, investisiya planı əsasında Gürcüstan Hökumətinin qərarı ilə. 
4. Bu Qanunun 4-cü maddəsinin 2-ci bəndinin “b” yarımbəndində nəzərdə tutulmuş, kənd təsərrüfatı təyinatlı torpaq sahəsinə mülkiyyəti investisiya planı əsasında əldə etmiş xüsusi hüquqi şəxsin tərəfdaşının dəyişməsi əlavə razılaşma tələb etmir, əgər investisiya planı ilə başqa hal müəyyən edilməyibsə. 
5. Bu maddənin birinci və ikinci bəndləri ilə müəyyən edilmiş qadağalar bu Qanunun 4-cü maddəsinin 3-cü bəndində nəzərdə tutulmuş subyektlərə, habelə əcnəbi tərəfindən hüququn vərəsəliklə əldə edilməsi halına şamil edilmir. 
Maddə 8. Kənd təsərrüfatı təyinatlı torpağa Gürcüstan dövlətinin, Gürcüstan Muxtar Respublikasının və Gürcüstan bələdiyyəsinin mülkiyyəti 
1. Kənd təsərrüfatı təyinatlı torpağa Gürcüstan dövlətinin, Gürcüstan Muxtar Respublikasının və Gürcüstan bələdiyyəsinin mülkiyyəti Gürcüstan Konstitusiyası, bu Qanun və Gürcüstanın digər qanunvericilik və qanunvericilik aktları ilə müəyyən edilir. 
2. Dövlət mülkiyyətində olan, özəlləşdirilməyən kənd təsərrüfatı təyinatlı torpaqlar Gürcüstan qanunvericiliyi ilə müəyyən edilir. 
3. Gürcüstanın torpaq bazarının nizamlanması, torpaqdan istifadə və mühafizə, torpağın keyfiyyətinin yaxşılaşdırılması tədbirlərinin maliyyələşdirilməsi məqsədilə Gürcüstanın torpaq fondu yaradılır ki, onun maliyyələşmə mənbəyi Gürcüstan dövlət büdcəsidir. Gürcüstanın torpaq fondu vasitəsilə, Gürcüstan qanunvericiliyi ilə müəyyən edilmiş qaydada və nəzərdə tutulmuş hallarda dövlət kənd təsərrüfatı təyinatlı torpağı üstünlük hüququ ilə satın alır.
Maddə 9. Gürcüstanın işğal olunmuş ərazilərindəki kənd təsərrüfatı təyinatlı torpaqlara mülkiyyət 
Gürcüstanın işğal olunmuş ərazilərindəki kənd təsərrüfatı təyinatlı torpaqlar, üzərinə xüsusi hüquqi rejim tətbiq edilən Gürcüstan torpaq fondunun bir hissəsidir. Dövlət, Gürcüstanın işğal olunmuş ərazisindəki kənd təsərrüfatı təyinatlı torpaq sahəsinə qanuni olaraq sahib olan, torpaq sahəsindən istifadə edən və ya/və torpaq sahəsinə mülkiyyət hüququ olan şəxsin hüquqlarını qorumağa və təmin etməyə borcludur. Gürcüstanın işğal olunmuş ərazilərindəki kənd təsərrüfatı təyinatlı torpaq sahəsi ilə bağlı Gürcüstan qanunvericiliyi ilə müəyyən edilmiş tələblərin pozulması ilə bağlanmış hər hansı bir əqd, bağlandığı andan etibarən etibarsız sayılır və hüquqi nəticələr yaratmır.
Fəsil III 
Keçid və yekun müddəalar
Maddə 10. Keçid müddəaları 
1. Bu qanunla müəyyən edilmiş məhdudiyyətlər, bu qanunun qüvvəyə minməsindən əvvəl Gürcüstan qanunvericiliyi ilə müəyyən edilmiş tələblərə uyğun olaraq verilmiş/tərtib edilmiş hüquq müəyyənedici sənədin (məhkəmə (arbitraj) aktı, fərdi inzibati-hüquqi akt, əqd və ya kənd təsərrüfatı təyinatlı torpaq sahəsinə mülkiyyət hüququ yaradan digər hüquqi akt) əsasında, habelə "Fiziki və xüsusi hüquqi şəxslərin sahibliyində (istifadəsində) olan torpaq sahələrinə mülkiyyət hüququnun tanınması haqqında" Gürcüstan Qanunu ilə müəyyən edilmiş qaydada qanuni sahiblikdə (istifadədə) olan kənd təsərrüfatı təyinatlı torpaq sahəsinə hüququn qeydiyyatını dayandırmır. 
2. Bu qanunun qüvvəyə mindiyi anda, əgər əcnəbinin və ya Gürcüstanda qeydiyyatdan keçmiş, dominant ortağı əcnəbi olan və/və ya xaricdə qeydiyyatdan keçmiş hüquqi şəxsin və ya dominant ortağı bu qanunun 4-cü maddəsinin birinci bəndinin "d" yarımbəndinə uyğun olaraq müəyyən edilə bilməyən xüsusi hüquqi şəxsin mülkiyyət hüququ kənd təsərrüfatı təyinatlı torpaq sahəsinə qeydiyyatdan keçibsə və ya bu maddənin birinci bəndinə uyğun olaraq qeydiyyatdan keçiriləcəksə, bu hüquqa bu qanunla müəyyən edilmiş öhdəliklər şamil edilmir. 
3. Bu qanun qüvvəyə mindikdən sonra, əgər kənd təsərrüfatı təyinatlı torpaq sahəsinə hüququ qeydiyyatdan keçmiş Gürcüstan vətəndaşı Gürcüstan vətəndaşlığını itirərsə, qeydiyyatdan keçmiş hüquqa əcnəbi üçün bu qanunla müəyyən edilmiş öhdəliklər şamil edilmir. 
Maddə 11. Qüvvədən düşmüş normativ aktlar 
Aşağıdakılar qüvvədən düşmüş hesab edilsin: 
a) "Kənd təsərrüfatı təyinatlı torpaq mülkiyyəti haqqında" Gürcüstanın 22 mart 1996-cı il tarixli Qanunu (Parlament Xəbərləri, №007, 30.04.96, səh. 17); 
b) "Kənd təsərrüfatı təyinatlı torpaq mülkiyyəti haqqında" Gürcüstan Qanununun qüvvəyə minməsi haqqında" Gürcüstanın 15 may 1997-ci il tarixli Qanunu (Parlament Xəbərləri, №23-24, 7 iyun, 1997, səh. 16). 
Maddə 12. Qanunun qüvvəyə minməsi 
1. Bu qanun, bu qanunun 5-ci maddəsinin birinci bəndi və 7-ci maddəsinin 3-cü bəndi istisna olmaqla, dərc edildiyi gündən qüvvəyə minir. 
2. Bu qanunun 5-ci maddəsinin birinci bəndi və 7-ci maddəsinin 3-cü bəndi 2020-ci il yanvarın 1-dən qüvvəyə minir. 
Gürcüstan Prezidenti     Salome Zurabişvili 
Tbilisi, 
25 iyun 2019-cu il 
N4848-IIs



6

